
                                                         
 

 

PRIMA   SESSIONE STRASURDINARIA DI U 2019 
1ERE  SESSION EXTRAORDINAIRE DE 2019 
31 DI GHJENNAGHJU È 1er DI FERRRAGHJU 

31 JANVIER ET 1ER FEVRIER   
 

 

 

Dumanda posta da a signora Julia TIBERI à nome di u 

gruppu « Partitu di a Nazione Corsa (PNC) 

 
UGETTU :   Caserna Bacciocchi 
 
O Sgiò Presidente di u Cunsigliu Esecutivu, 
 
A mo dumanda tocca à u diventà di i lucali di a caserna Bacciochi, occupata per avà 
da a Cumpagnia di Gendarmeria d’Aiacciu.  
 
Sò di a Cullettività di Corsica issi lucali. .  
 
A nova gendarmeria di I Peri deve allughjà unipochi di servizii, frà i quali a Cumpa-
gnia d’Aiacciu.   
 
I lucali anu da firmà vacanti ; situati propiu bè à cantu à u Palazzu di Ghjustizia, pu-
derebbenu esse dedicati à una vera Cità Ghjudiziaria, aggruppendu i sfarenti Tribu-
nali spargugliati pè a cità imperiale è l’Ordine di l’Avucati à u Bancu d’Aiacciu. 
 
Ci vole à precisà chì l’Ordine di l’Avucati occupa un scagnu in u Palazzu di Ghjusti-
zia, cusì strettu chì hè stata ubligata una di e trè secretarie  à occupà u scagnu attri-
buitu à u Capu avucatu di l’avucatura d’Aiacciu, chì dunque ùn hà più scagnu per-
manente.  
 
Stu prugettu hè sustenutu da i Presidenti di e Ghjuridizione è di u Sgiò Primu Presi-
dente di a corte d’Appellu di Bastia, sendu detta chì u prugramma immubiliare di a 
Corte d’Appellu di Bastia deve esse prisentatu à a fine di u 2018.  
 
O Sgiò Presidente, ci pudete dì a vostra pusizione in quantu à u diventà di issi  luca-
li ?  

